
Bachura imenovan za šefa OHR-
a  BanjaLuka,  Bennett  će  se
fokusirati na pitanja u vezi
sa Mostarom
Visoki  predstavnik  Valentin  Inzko  imenovao  je  ambasadora
Dariusza  Karola  Bachuru  iz  Poljske  za  šefa  Ureda  OHR-a  u
Banjoj  Luci.  Ambasador  Bachura  preuzima  dužnosti  15.
septembra.

Ambasador  Bachura  bio  je  ambasador  Poljske  u  Skoplju  od
novembra 2007. Prije toga bio je na dužnosti, između ostalog,
u Zagrebu, Budimpešti i Ljubljani, u vrijeme kada su se ti
uredi bavili pitanjima u vezi sa Bosnom i Hercegovinom. Ima
dugogodišnje iskustvo u diplomatskim i sigurnosnim pitanjima u
centralnoj i jugoistočnoj Evropi.

Ambasador  Bachura  studirao  je  u  Varšavi,  Budimpešti,  na
koledžu Somerville, u Oxfordu, kao i na univerzitetu Stanford.

Christopher Bennett, koji je od jula 2009. godine bio na čelu
Ureda OHR-a u Banjoj Luci, zadržava dužnost zamjenika visokog
predstavnika, a fokusirat će se na pitanja u vezi sa Mostarom.

Visoki predstavnik je rekao da imenovanje vodećih diplomata na
ove  položaje  dokazuje  namjeru  OHR-a  da  nastavi  služiti
građanima  Bosne  i  Hercegovine  tako  što  će  osigurati  punu
provedbu Daytonskog mirovnog sporazuma.

